
				এই পাতাটির মুদ্রণ সংশোধন করা প্রয়োজন। 
१*१ সাধনা ৷
তাম, সে বিদ্যার লেশমাত্র আমার মাথায় নাই । অার তোমার সেই ভুবনমোহন পূর্ণ যৌবনের রূপ রজনীর অন্ধকার-পটের উপরে জাজ্জ্বল্যমান হইয় ফুটিয়া উঠিয়াছে। অার অধিক বলিতে হইবে না ।”
“আমার কেহ সঙ্গি নী ছিল না । দাদা প্রতিজ্ঞা করিয়াছিলেন বিবাহ করিবেন না। অন্তঃপুরে আমি এক । বাগানের গাছতলায় আমি এক বসিয়া ভাবিতাম সমস্ত পৃথিবী আমাকেই ভালবাসিতেছে । সমস্ত তারা অামাকে নিরীক্ষণ করিতেছে । বাতাস ছল করিয়া বারবার দীর্ঘনিশ্বাসে পাশ দিয়া চলিয়। যাইতেছে এবং যে তৃণাসনে পা দুটি মেলিয়া বসিয়া আছি তাহার যদি চেতনা থাকিত তবে সে পুনৰ্ব্বার অচেতন হইয়। ষ ইত । পৃথিবীর সমস্ত যুবাপুরুষ ঐ তৃণপুঞ্জরূপে দল বাধিয়া নিস্তন্ধে আমার চরণবত্তী হইয়া দাড়াইয়াছে এইরূপ আমি কল্পনা করিতাম । হৃদয়ে অকারণে কেমন বেদন অনুভব হইত।
“দাদার বন্ধু শশিশেখর যখন মেডিকাল কালেজ হইতে পাশ হইয়া আসিলেন তখন তিনিই অtমাদের বাড়ির ডাক্তার হইলেন ।
আমি তাহাকে পূৰ্ব্বে আড়াল হইতে অনেকবার দেখিয়াছি দাদা অত্যন্ত অদ্ভুত লোক ছিলেন—পৃথিবীটাকে যেন ভাল করিয়া চোথ মেলিয়া দেখিতেন না । সংসারটা যেন তাহার পক্ষে যথেষ্ট ফাক নয়—এই জন্য সরিয়। সরিয়া একেবারে প্রাস্তে গিয়া আশ্রয় লইয়াছেন । র্তাহার বন্ধুর মধ্যে এক শশিশেখর। এই জন্য, বাহিরের যুবকদের মধ্যে আমি এই শশিশেখরকেই সৰ্ব্বদ দেখিতাম । এবং যখন আমি সন্ধ্যাকালে পুষ্পতরুতলে সাম্রাজ্ঞীর আসন গ্রহণ করিতাম, তখন পৃথিবীর সমস্ত পুরুষজাতি শশি

